
த⁴ர்மராஜ உவாச ।
நமஸ்தே ப⁴க³வந்தே³வ லோகநாத² ஜக³த்பதே ।
க்ஷீரோத³வாஸிநம் தே³வம் ஶேஷபோ⁴கா³நுஶாயிநம் ॥ 60॥
வரம் வரேண்யம் வரத³ம் கர்தாரமக்ரு’தம் ப்ரபு⁴ம் ।
விஶ்வேஶ்வரமஜம் விஷ்ணும் ஸர்வஜ்ஞமபராஜிதம் ॥ 61॥
நீலோத்பலத³லஶ்யாமம் புண்ட³ரீகநிபே⁴க்ஷணம் ।
ஸர்வஜ்ஞம் நிர்கு³ணம் ஶாந்தம் ஜக³த்³தா⁴தாரமவ்யயம் ॥ 62॥
ஸர்வலோகவிதா⁴தாரம் ஸர்வலோகஸுகா²வஹம் ।
புராணம் வுருஷம் வேத்³யம் வ்யக்தாவ்யக்தம் ஸநாதநம் ॥ 63॥
பராவராணாம் ஸ்ரஷ்டாரம் லோகநாத²ம் ஜக³த்³கு³ரும் ।
ஶ்ரீவத்ஸோரஸ்கஸம்யுக்தம் வநமாலாவிபூ⁴ஷிதம் ॥ 64॥
பீதவஸ்த்ரம் சதுர்பா³ஹும் ஶங்க²சக்ரக³தா³த⁴ரம் ।
ஹாரகேயூரஸம்யுக்தம் முகுடாங்க³த³தா⁴ரிணம் ॥ 65॥
ஸர்வலக்ஷணஸம்பூர்ணம் ஸர்வேந்த்³ரியவிவர்ஜிதம் ।
கூடஸ்தமசலம் ஸூக்ஷ்மம் ஜ்யோதீரூபம் ஸநாதநம் ॥ 66॥
பா⁴வாபா⁴வவிநிர்முக்தம் வ்யாபிநம் ப்ரக்ரு’தே: பரம் ।
நமஸ்யாமி ஜக³ந்நாத²மீஶ்வரம் ஸுக²த³ம் ப்ரபு⁴ம் ॥ 67॥
இதி ப்³ரஹ்மபுராணே பஞ்சாஶீதிதமாத்⁴யாயாந்தர்க³தம்

த⁴ர்மராஜக்ரு’தம் புருஷோத்தமஸ்தோத்ரம் ஸமாப்தம் ।
ப்³ரஹ்மபுராண । அத்⁴யாய 45/60-67॥

